भारत सरकार 
रसायन और उर्वरक मंत्रालय 
उर्वरक विभाग
राज्‍य सभा
तारांकित प्रश्‍न संख्‍या *154
जिसका उत्‍तर शुक्रवार, 23 मार्च, 2012/3 चैत्र, 1934 (शक) को दिया जाना है । 
पश्चिमी-बंगाल स्थित उर्वरक संयंत्र 
*154. श्री तपन कुमार सेन: 
क्‍या रसायन और उर्वरक मंत्री यह बताने की कृपा करेंगे कि: 
(क)
पश्चिमी बंगाल में ‘कोल बेड मीथेन’ आधारित नए उर्वरक संयंत्र की प्रास्थिति क्‍या है; 
(ख) 
दुर्गापुर और हल्दिया स्थित हिन्‍दुस्‍तान फर्टिलाइजर्स कारपोरेशन लिमिटेड (एच.एफ.सी.एल.) के उर्वरक संयंत्रों के पुनरुद्धार की प्रास्थिति क्‍या है; 
(ग)
क्‍या सरकार पश्चिमी बंगाल में उर्वरकों की कमी और इनकी कालाबाजारी की शिकायतों की जांच-पड़ताल कर रही है; और
(घ) 
यदि नहीं, तो इसके कारण क्‍या हैं?
उत्‍तर

सांख्‍यिकी और कार्यक्रम कार्यान्‍वयन मंत्रालय में राज्‍य मंत्री (स्‍वतंत्र प्रभार) तथा रसायन और उर्वरक मंत्रालय में राज्‍य मंत्री (श्री श्रीकांत कुमार जेना)
(क) से (घ):
एक विवरण सभा पटल पर रख दिया गया है ।
*****

पश्‍चिम बंगाल में उर्वरक संयंत्रों के संबंध में राज्‍य सभा तारां‍कित प्रश्‍न सं. *154 के भाग (क) से (घ) के उत्‍तर में उल्लिखित विवरण

(क):
मैटिक्‍स फर्टिलाइजर एंड केमिकल्‍स लिमिटेड, ग्रीनफील्‍ड फर्टिलाइजर परियोजना, पानागढ़, पश्‍चिम बंगाल एस्‍सार ऑयल लिमिटेड के रानीगंज सीबीएम ब्‍लॉक से सीबीएम गैस आपूर्ति पर आधारित है। परियोजना कार्यान्‍वयन के अग्रिम चरण में है। मैटिक्‍स ने परियोजना में 60% से अधिक की प्रगति होने की सूचना दी है और इसके एक वर्ष के अंदर पूरा होने की संभावना है।

(ख):
सचिवों की अधिकार-प्राप्‍त समिति (ईसीओएस) की सिफारिशों के आधार पर सीसीईए ने हिंदुस्‍तान फर्टिलाइजर कार्पोरेशन लिमिटेड (एचएफसीएल) और फर्टिलाइजर्स कार्पोरेशन ऑफ इंडिया लिमिटेड (एफसीआईएल) की बंद इकाइयों के पुनरुद्धार के लिए उर्वरक विभाग के प्रस्‍ताव को इस शर्त के साथ अनुमोदित कर दिया है कि औद्योगिक और वित्‍तीय पुनर्गठन बोर्ड (बीआईएफआर) की कार्यवाहियों में शीघ्रता लाई जाए और तत्‍पश्‍चात् बोली मापदण्‍डों में अपेक्षित परिवर्तन, यदि कोई हो, सहित मामले को समिति के समक्ष अंतिम निर्णय के लिए प्रस्‍तुत किया जाए। एचएफसीएल और एफसीआईएल ने पुनर्वास योजना का प्रारूप (डीआरएस) अनुमोदन हेतु बीआईएफआर को प्रस्‍तुत किया है। बीआईएफआर ने डीआरएस की जांच करने के लिए भारतीय स्‍टेट बैंक को प्रचालन एजेंसी के रूप में नियुक्‍त किया है।

(ग) और (घ):
वर्ष 2011-12 (अप्रैल 2011 से फरवरी 2012) के दौरान उर्वरकों की कोई बड़ी कमी नहीं हुई थी। पश्‍चिम बंगाल में ऊपर उल्लिखित अवधि के दौरान यूरिया, डीएपी, एमओपी, और मिश्रित उर्वरकों की संचयी आवश्‍यकता, उपलब्‍धता और बिक्री निम्‍न प्रकार थी:-

(आंकड़े 000 मी.टन में)
	
	आवश्‍यकता
	उपलब्‍धता
	बिक्री

	यूरिया
	12.21
	10.95
	10.79

	डीएपी
	4.98
	4.62
	4.14

	एमओपी
	3.82
	2.61
	2.26

	मिश्रित उर्वरक
	8.58
	8.10
	6.92


                                                                                  ****
